
ՈՐՈՇՈՒՄ
16 հունիսի 2011 թվականի №299Ա
քաղ. Երևան
«ՀԱՅԱՍՏԱՆԻ ԷԼԵԿՏՐԱԿԱՆ ՑԱՆՑԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ 2011 ԹՎԱԿԱՆԻ ՆԵՐԴՐՈՒՄԱՅԻՆ ԾՐԱԳՐԻՆ ՀԱՄԱՁԱՅՆՈՒԹՅՈՒՆ ՏԱԼՈՒ ԵՎ ՍՊԱՌՈՂՆԵՐԻ ՍՊԱՍԱՐԿՄԱՆ ՈՐԱԿԻ ՑՈՒՑԱՆԻՇՆԵՐԻ ԾՐԱԳՐԱՅԻՆ ՄԵԾՈՒԹՅՈՒՆՆԵՐԸ ՀԱՍՏԱՏԵԼՈՒ ՄԱՍԻՆ
Հիմք ընդունելով «Էներգետիկայի մասին» Հայաստանի Հանրապետության օրենքի 17-րդ հոդվածի 1-ին մասի ժբ) և ժդ) կետերը, 28-րդ հոդվածի 1-ին կետի ը) ենթակետը, Հայաստանի Հանրապետության էներգետիկայի կարգավորող հանձնաժողովի 2002 թվականի նոյեմբերի 1-ի №79Ա որոշումը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Համաձայնություն տալ «Հայաստանի էլեկտրական ցանցեր» փակ բաժնետի-րական ընկերության 2011 թվականի ներդրումային ծրագրին` 18 138,8 մլն դրամ ծավալով` առանց ավելացված արժեքի հարկի, հետևյալ հիմնական ուղղություն-ներով.
1)
սպառողների հոսանքազրկումների միջին տարեկան հաճախության և տևողության կրճատում` 7 364,2 մլն դրամ (հավելված №1),

2)
թույլատրելի սահմաններից էլեկտրաէներգիայի լարման շեղման միջին տարեկան հաճախության և տևողության կրճատում՝ 655,0 մլն դրամ (հավելված №2), 

3) 
նոր սպառողների միացմանը և հատուկ ծրագրերի իրականացմանն ուղղված ներդրումներ` 7 357,0 մլն դրամ (հավելված №3),
4)
առևտրային հաշվառման համակարգի բարելավում` 1 251,5 մլն դրամ (հավելված №4),

5)
անվտանգության ապահովում և մաշված սարքավորումների փոխարինում՝ 723,0 մլն դրամ (հավելված №5),

6)
բաշխիչ ցանցերի շահագործման կազմակերպման համար այլ ներդրումներ` 788,1 մլն դրամ (հավելված №6):
2. Հաստատել «Հայաստանի էլեկտրական ցանցեր» փակ բաժնետիրական ընկերության սպասարկման որակի ցուցանիշների 2011 թվականի ծրագրային մեծությունները (հավելված №7):
3. Ընդունել ի գիտություն, որ «Հայաստանի էլեկտրական ցանցեր» փակ բաժնետիրական ընկերության 2011 թվականի ներդրումային ծրագրի շրջանակում փաստացի իրականացված ներդրումների ծավալից ընկերության 2012 թվականի սակագնային մարժայի հաշվարկման ժամանակ շահույթի և մաշվածության հաշվարկման բազաներում կներառվի ներդրումների այն մասը, որի ազդեցությունը սպառողներին առաքվող էլեկտրական էներգիայի սակագների վրա կփոխհատուցվի ընկերության գործունեության արդյունավետության բարձրացմանն ուղղված ծախսերի, շրջանառու կապիտալի շրջանառության ժամկետների, անհուսալի դեբիտորական պարտքերի և կորուստների մակարդակի նվազեցման հաշվին:

4. «Հայաստանի էլեկտրական ցանցեր» փակ բաժնետիրական ընկերությանը` մինչև 2011 թվականի նոյեմբերի 1-ը Հայաստանի Հանրապետության հանրային ծառայությունները կարգավորող հանձնաժողովի`
1) համաձայնեցմանը ներկայացնել «Հայաստանի էլեկտրական ցանցեր» փակ բաժ-նետիրական ընկերության 2012-2014 թվականների ներդրումային ծրագիրը,
2) հաստատմանը ներկայացնել «Հայաստանի էլեկտրական ցանցեր» փակ բաժնե-տիրական ընկերության սպասարկման որակի 2012-2014 թվականների ծրագրա-յին մեծությունները:

5. Ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի 2010 թվականի հունիսի 30-ի «Հայաստանի էլեկտրական ցանցեր» փակ բաժնետիրական ընկերության 2010 թվականի ներդրումային ծրագրին համաձայնություն տալու և սպառողների սպասարկման որակի ցուցանիշների ծրագրային մեծությունները հաստատելու մասին» №324Ա որոշումը:
6. Սույն որոշումն ուժի մեջ է մտնում ստորագրման պահից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝ 
 




Ռ. ՆԱԶԱՐՅԱՆ
 ք.Երևան
 16 հունիսի 2011թ.

